Iago – Sut i fyw

Iago Pennod 4 adnodau 7-12  
Ymostwng i Dduw 

Geiriau o Diarhebion 3:34 sydd yn adnod 6.  Beth mae’n nhw’n dweud wrthot ti?  Beth mae “gostyngedig” yn meddwl?  Beth mae Duw’n rhoi i bobl ostyngedig?

Beth mae “gwrthwynebu’r diafol” (adn 7 ) yn meddwl?  Sut bydd y diafol yn dod atat ti?  (Darllena Luc 4:1-13 i weld sut oedd Iesu’n ateb y diafol.) 
Fydd y diafol yn plannu meddyliau drwg yn dy ben weithiau?  Fydd e’n  dweud wrthot ti nad wyt ti’n ddigon da i ddilyn Iesu?  Dyweda wrtho fe na fyddi di fyth yn ddigon da, ond bod Iesu’n gwybod hynny ac yn dy garu drwy’r cyfan.  Gwrthwyneba’r diafol.

ADNOD I’W DYSGU

        “Closiwch at Dduw a bydd e’n closio atoch chi” (adn 8)

Byddai offeiriaid yn molchi eu dwylo cyn closio at Dduw.  Ond mae ffordd newydd i glosio at Dduw bellach (Hebreaid 7:19).  Sut byddi di’n closio at Dduw?  Beth mae’r adnodau’n dweud? Trwy

“  ________ eich calonnau” (adn 8)

“   ________ am y pethau drwg a wnaethoch chi.”

“ troi eich  _________ yn alar a’ch miri yn dristwch.” (adn 9)
Ydy hi’n rhwydd i ti ddweud wrth Dduw am y pethau anghywir wyt ti wedi eu gwneud?  Beth mae Duw’n dweud wrthot ti yn ‘Stori’r mab wnaeth wrthryfela’ (Luc 15:20)?  Pwy sy’n cymryd y cam cynta tuag atat ti?  
Yn adn11 rydyn ni’n dod nôl unwaith eto at bwysigrwydd rhoi taw ar ein tafodau.  Cymhara hyn gyda Iago 3:8.  

Rho adnodau 11-12 yn dy eiriau dy hun.  Oes siarad gwag wedi dod i’r eglwys ac yn dinistrio cariad ffrindiau at ei gilydd?  Wyt ti’n hel clecs am dy gyd-Gristnogion?  Wyt ti felly’n beirniadu Cyfraith Duw sy’n dweud dy fod i garu dy gyd-ddyn?  Ymostynga i Dduw a chyfaddefa dy fod yn anghywir wrth wneud hynny.
Beth yw’r ‘farn’ a’r ‘Barnwr’ mae Iago 4:11-12 yn siarad amdano?  Pwy ydy’r “unig Farnwr go iawn” yn yr eglwys a’r tu allan iddi?   Oes lle gen ti i ddadlau gyda hynny? 
Gweddi: Arglwydd, helpa ni i wneud beth wyt ti eisiau.  I ymostwng o dy flaen ac i dy addoli.  Arglwydd, mae dy angen di arnon ni bob dydd, i’n codi ar ein traed.  Ti yw ein hunig Farnwr a’n hunig Dduw.  Maddau i ni pan fyddwn ni’n anghofio hynny.  Amen.

